
Nafarkaria 
Ostirala, 1997ko maiatzaren 2a 

Pianoa maisuki jotzen ikasi zuen Emiliana de Zubeldia nafarrak. 
J A G O B A M A N T E R O L A : 

Emiliana Zubeldia, 
erbesteko konpositore ahantzia 

• Hilaren 26an hamar urte eginen ditu Emiliana Zubeldia Inda 
konpositore nafarrak Mexikoko lur azpian. 1928. urtean utzi zuen 
kontinente zaharra Amerikako lurrak ezagutzeko, baita Nafarroa 
betiko atzfean uzteko ere. Berrogei urterekin joan zen, eta 98rekin 
hil, 1987ko maiatzean. Bitarte horretan, Emiliana bitan baino ez 
zen itzuli Nafarroara Mexikoko erbestetik, eta bietan ia inork ez 

zuen jakin gure herrialdean zela. Emakume ausarta izan zen; 
konpositore, irakasle eta batez ere piano jole handia. Europa eta 
Ipar eta Hego Amerikako eszenatokiak ongi ezagutu zituen, eta 
garaiko abangoardiekin harreman handia izan zuen. Nafarroan, 
ordea, gutxik ezagutzen dute, gutxik dute entzuna haren izena, 
gutxik gogoratzen dute Jaitzen jaio zen Emiliana Zubeldia Inda. • 

Met *ala 
FELIPE RIUS 

Tokiaren izpiritua 
Karrikak izen ospetsuko denda dotorez 
betetzen hasi direnean bakarrik oroitu 
dira beren haurtzaroaz Parisko auzo 
mitiko bateko biztanleak, eta duela ia 
hogeita hamar urte jaurti zituzten galtza-
darrien azpian tokiaren izpiritua bilatzea-
ri ekin diote. Ez da lan makala. Seguru 
asko Armani, Dior, Chanel eta horrelako 
konpainietako arduradunek ere hainbat 
tokiren izpiritua bilatu zuten etengabe, 

jou.la.rd. batean, lurrin marka batean edo 
trasparentzia batean aurkitu zuten arte. 
Gero diruak izpiritua irentsi zuen, eta 
aldizkarietako paper garestian produk-
tuak irag'artzen dituzten jainkosen irriba-
rrea besterik ez zen geratu. Hori bai, be-
hin eta berriro konparatzen ditugu Em-
manuelle Beart aktorearen argazkiak eta 
ez dakigu non aurkitu duen bakea bere 
izpirituak, luxuzko marketan ala etorkin 
beltzen aldeko borrokan. Arriskuan 

omen daude zi- tuen kontratuak ema-
kume frantses sofistikatuaren irudia 
ematen ez duelako, bai- na guri inoiz 
baino sofistikatuagoa eta ederragoa iru-
ditu zitzaigun poliziek atxilotuta eraman 
zutenean. Zer pentsatuko zuten modako 
estilista finek beren musa manifestazio 
baten buruan eta makilajerik gabe ikusi 
zutenean? Beren garai iraultzaileez 
oroitu ziren eta aktorea madarikatuko 
zuten ongi orraztu gabe ibiltzeagatik? 
Eta zer pentsatuko dute orain urrezko 
jostun hauek, modaren sortzaile zorro-
tzek, jendeak toki baten izpiritua deu-
seztatu izana leporatzen dienean? Se-
guru asko Juliette Greco eta gainera-
koak injustizia bat egiten ari direla, eta, 
gainera, horterak eta gustu txarrekoak 
direla esanen dute, orain arte inork ez 
baitu protestarik egin macdonals, bur-
gerking eta holakoen kontra. Zer da 

arriskutsuagoa pertsona nahiztoki baten 
izpirituarentzat, haragi txarraz egindako 
hanburgesa edo bi milioi frankoko jantzi 
abangoardista? Gure izpirituak erabat 
nahasirik dauden garai hauetan, pentsa 
ezazue nola egonen diren tokien izpiri-
tuak hainbeste eraikin berri, hainbeste 
antena paraboliko, hainbeste astakeria 
urbanistiko ikusi ondoren. Metropoli foral 
honen izpiritua, esate baterako, erotuta 
omen dabil aspaldian eta gauez, kanpo-
santuaren inguruan, negarrez entzun 
dutela diote batzuek. Eta hori Armani, 
Dior, Galiano eta Macartneyren alaba-
ren disei- nuak ez direla oraindik iritsi, 
ezta El Corte Ingles ere. Eskerrak haur-
tzaroko argazkiak eta konpainia handiek 
eta enpresa konstruktoreen makinek 
sekula aurkituko ez duten ezkutalekuren 
bat geratzen zaigun tokiaren izpiritua . . 
babesteko. X 



GUREAUKERAK 

KONTZERTUAK 

Iruñea: Jazz Quartet taldeak jazz 
kontzertua eskainiko du etzi, hi-
lak 4, ilunabarreko 8:30etan. 

Tafalla: Gabalzeka tabernan 
Natty Dreaden reggae musika 
kontzertua izanen da gaur, hilak 
2, 23:30etan. 

0 

Gares: Camela abeslariak kon-
tzertua eskainiko du bihar, hilak 
3, 23:00etan, Gares aretoan. 

ERAKUSKETAK 

Lizarra: Jesus Sanchezen insta-
lakuntzak izanen dira ikusgai 
Gustavo de Maeztu museoan 
ekainaren 8ra arte. 

Tafalla: Carlos Castiellaren mar-
goak Kultur Etxean ikusgai iza-
nen dira maiatzaren 18ra arte. 

ANTZERKIA 

Lizarra: Gorakada taldeak Pino-
txo 2000 lana antzeztuko du Re-
montibal ikastetxean datorren 
asteartean, maiatzak 6, arratsal-
deko 3:30etan. 

ZINEA 

Tafalla: Cinema Españolen Secre-
tos y mentiras pelikula eskainiko 
da datorren ostegunean, maia-
tzak 8, arratsaldeko 8:00etan eta 
gaueko 10:30etan. Sarrera 250 
pezeta kostako da. 

BESTELAKOAK 

Korella: Nafarroako Mountain Bi-
ke Txapelketa eginen da etzi. Ka-
rrera 'estanquilla'tik aterako da 
10:30etan. 

Iruñea: Iruñeko Udalak Arga ibaia 
piraguaz zeharkatzeko bidaiak 
antolatu ditu maiatzeko eta 
ekaineko asteburuetarako. Ze-
harkaldian igeri egiten dakiten 
18 eta 25 urte bitarteko gazteak 
har dezakete parte eta 500 pe-
zetako kuota ordaindu beharko 
dute. Informazio Izena eta 
13 10 44 telelefonora deitu behar 
da edo Marzelo Zelaieta kaleko 
75ean dagoen Nattura agentzia-
tik pasatu. 

Iruñea: Nafarroako Goi Mendi Es-
kolak harkaitzean eskalatzen 
ikasteko eta trebatzeko ikastaroa 
antolatu du maiatzaren 10, 11, 
17 eta l'8an. Ikastaroan parte 
hartzeko gazteek 10.000 pezeta 
ordaindu beharko dituzte eta 
helduek 14.000. Ikastaroa egin 
nahi duenak maiatzaren 5ean 
edo 6an eman behar du izena 
Paulino Caballero 13, 3an. 

Iruñea: Txantreako jaietan bertso 
afaria izanen da gaur, Auzotegi 
Kultur Etxean, gaueko 
10:00etan. Bertsotan ariko dira 
Estitxu Arozena, Mikel Altzuart 
eta Jon Maia. 

PellO Argiñarena 

'Caravinagreak' 

Urtero sasoi honetan, Iruñeko Uda-
lak Sanferminak iragarriko dituen 
kartela plazaratzen du. Iazkoan, sasi-
pornografiaren bidea hartu ondoren 
aurtengo arte dramatikoa aukeratu 
dute. 

Txikitan, Caravinagre ikusi bezain pronto 
sentitzen nuen hortzikara eta gurasoen besoe-
tan ixuritako malkoak gogoratu ditut, buru-
handiaren aurpegi beldurgarriarekin topo egi-
terakoan berriro. 

Mehatxu keinua eta kaskoan daraman tri-
kornio antzeko hori ikusita, edonork goardia 
zibil baten itxura hartu diezaioke erraz aski. 
Obra honetan ere, Arbeloa olerkariaren irudi 
ozpindua antzemango duenik 
izanen da baztarretan. PSNko 
kideek, ordea, beldur gutxi da-
goeneko Mañeruko semeari. 

Eskuinarekin jarraituz loa 
galarazteko moduko muturrak 
nonnahi ditugu. Aizpun erreti-
ratuaren momia irudiak, Gu-
rrea guztiz ahaldunaren irri-
barre maltzurrak eta Cervera-
ren hitz eta begiratu zinikoak 
badute nolabaiteko parekota-
sunik Caravinagre gizarajoafe-
kin. 

Era berean, zenbait gaztek 
kartelari Ansuategiren antza 
hartu diotelakoan nago, ozpin 
sulfurikoz beteriko botilen jabe-
tza edonori egozten baitio el-
goibartarrak. 

Bestalde, Madrilek Itoitzeko 
urtegia eta Nafarroako ubidea 
«intereseko» obra izendatu on-
doren, Sanzen begitarte ozpin-
dua aldatu egin da. Zer nolako 
«interesak» diren horiek ez dute 
azaldu oraindik. 

Bitartean, ez dago giro hez-
kuntzaren alorrean. Kontseila-
riak, batek daki D ereduaren 
arrakastak eragindako amo-
rruak jota edo, Marcotazo baten 
bidez DBHren aldaketa inda-
rrean jarri nahi du. 

Dena den, benetan ozpindu-

rik daudenak Osasunaren jarraitzaile gizara-
joak dira. Datozen asteak erabakigarriak izanen 
dira zelaian ezezik, zuzendaritza batzordean 
ere. 

Atzoko egunari dagokionez, hainbatek ere-
dugarritzat jotzen duten ELA eta LABen arteko 
hitzarmena ozpintzen hasi ez ote den susmoa 
daukat. 

Azkenik, aurreko igandean Caravinagrek 
eta euriak oztopaturiko Nafarroaren Eguna-
ren ekitaldirik nagusiena Ricard-i eginiko 
omenaldia izan zen berriro ere. Ozpindu-
riko sabelak bere onera bueltatzeko beta 
izan dute Senperen berriro izorratu au-
rretik. 

asteko pertsonaiak 

Juan Jose Lizarbe 
PSNko idazkaritza nagusirako hautagaia 

• PSOEko buruzagitza federalak Juan Jose Lizarbe Nafarroako gestoratik 
kanporatzea erabaki zuen astelehenean. Lizarbe zigortzeko eskae'ra Vic-
tor Manuel Arbeloa gestorako lehendakariak berak egin zuen, Tuterako 
bileran gertatutakoagatik haserre. Arbeloaren arabera, Lizarberen des-
leialtasuna «neurrigabekoa» izan zen.eta, horregatik, merezita zeukan 
zigorra. PSNren baitan sortutako azken krisiak agerian utzi zuen ges-
toraren bakardadea. Gestorak galdu egin ditu Nafarroako militanteen 
artean egindako bozketa guztiak. Hala ere, Madrilgo zuzendaritza fede-
ralaren sustengua duenez, aurrera egingo du ekaineko kongresura arte. 
Horretan PSNko idazkari nagusia aukeratuko dute Nafarroako sozialis-
tek. Oraingoz Lizarbek dauka idazkari nagusi izateko aukera gehien. 

Fernando Arretxe 
Pilotaria 

• Aurtengo manomanista ez da batere ona izan nafarrontzat. Eugi, Beloki 
eta Errandonea kanporatu ondoren, Fernando Arretxe zen maiatzaren 
1 lko finalean nafar bat izateko aukera bakarra. Eta Luzaidekoak ez zigun 
huts egin joan den igande goizean Gasteizen jokatutako finalerdian. Erraz 
irabazi zion Santi errioxarrari, 22-8. Igandeko partidua erosoa izan zen 
nafarrarentzat, baina manomanistako txapela eskuratzeko Aitor Elkoro 
gipuzkoarra garaitu behar du oraindik Luzaideko pilotariak. Eta Elge-
takoak, indartsu dagoela frogatu du. Arretxek argi du Elkoro mugiarazi 
beharko duela, atzera eta aurrera eraman, «bestela, sei koadrotik pilo-
teatzen uzten badiozu, edozeinek baino gehiago jotzen du». 

aha ztu g ab e ! 

Mendi irteerak 

Irurtzun: Iratxo Elkarteak Na-
farroako Kirol eta Gazteriaren 
Institutuaren laguntzaz, bede-
ratzigarren aldiz inguruko baz-
terrak zeharkatuko dituen ibilal-
diak antolatu ditu. Lehenengoa 
goizeko zortzietan aterako da Ira-
txo elkartearen egoitzatik igan-
dean. Ibilaldi handia izanen da 
hori. Ordubete beranduago, 
haurrentzat prestatu dutena 
abiatuko da leku beretik. 

Ibilaldi handiari edo luzeagoari 
dagokionez, Irurtzundik atera eta 
Izurdiagan hartuko dute parte-
hartzaileek hamaiketakoa. Han-
dik, Larraun eta Arakilgo zubie-
tara abiatuko dira, Gaztelu, Zu-
hatzu eta Satrustegira gero, eta 
Hiriberri, Madozko bidea eta 
Etxeberri zeharkatu ondoren, 
Irurtzunera itzuliko dira. 

Haurrentzako ibilbideak, bes-
talde, hiru ordu eta erdiko irau-
pena izanen du. Ibilaldi handia 
bezala, Iratxo elkartearen egoi-
tzatik aterako da haurrena ere, 
eta Aizkorbe, Itsesia eta Izurdia-
ga zeharkatu ondoren, Irurtzu-
nera itzuliko dira mendizaleak. 
Eguraldiak laguntzen badu, 
mendian egun ederra. pasatzeko 
aukera eskainiko dute Iratxo el-
karteak antolatu ibilaldiek. 

a d i! 

Euskalerria Irratia FM 91,4 

Egunero astelehenetik ostira-
lera, Zokobetailu goizeko 
lO.OOetatik 12.00etara. 

Xorroxin Irratia FM 107,5 

Egunero 20.00etatik 22.00eta-
ra Karakola segi hola gazteen-
dako saioa. 

Aralar Irratia FM 106,2 

Astean zehar 13.30etatik 
14.00etara, bertako bizilagun 
eta pertsonaia ospetsuei elka-
rrizketak. 

Irati Irratia FMko 107.7n eta 103.8n 

Ostlralero Txirristi-Mirristi hau-
rrentzako saioa 12.30etan. 



Nafarkaria 
OSTIRALA, 

MAIATZAK 

Antsoain 

Euskal Jaiak prest 
Hilaren 15,17 eta 18an ospatuko dituzte herriko hainbat taldek antolatuta 

rtero legez, Euskal 
Jaiak antolatu dituz-

te aurten ere Antsoainen 
herriko hainbat taldek. Hi-
laren 15,17 eta 18an izanen 
dira. Antolatzaileek mota 
askotako ekitaldiak pres-
tatu dituzte ahalik eta he-
rritar gehien erakartzeko 
asmoz. Kirola, antzerkia, 
dantza eta musikarekin ba-
tera, erakusketak eta herri 
bazkaria dira aipagarrie-
nak. 

Erredakzioa / Iruñea 

ANTSOAINGO Euskararen Alde-
ko Patronatuak, Eguzki Eder 
dantza taldeak, Ezkaba ikastetxe 
publikoak eta Gazte Batzordeak 
antolatuta, Euskal Jaiak ospa-
tuko dituzte Antsoainen hilaren 
15, 17 eta 18an. Takolo, Pirritx 
eta Porrotx pailazoen emanaldiak 
emanen die hasiera ospakizunei, 
maiatzaren 15ean, udal kirolde-
gian. Arratsaldeko 3:15etan ha-
siko da inguruko haur guztiak 
bilduko dituen ikuskizuna. ' 

Hilaren 17an, bestalde, goizeko 
l l e t a n hasiko dira eguneko ek'i-
taldiak. Lapurbide parkean txo-
kolate edatea eginen dute. Ordu 
erdi beranduago eta leku berean, 
Marinba antzerki taldeak bere 
ikuskizuna aurkeztuko du. Talde 
horrek kale antzerkia jorratzen 
d u . O n d o r e n , e g u e r d i k o 
12:30etan herri kirolak izanen 
dira Lapurbiden: kozkor biltzea, 
trontzalariak, txinga proba, zaku 
lasterketa, zamari lasterketa eta 
sokatira. Ondoko talde hauek 
hartuko dute parte: Gazte Be-

Takolo, Pirritx eta Porrotx pailazoen emanaldiarekin hasiko dira ospakizunak. 

rriak elkarteko futbito, halterofi-
lia eta saskibaloi taldeak, An-
tsoaingo Gimnasio taldea, Xal-
bador euskaltegiko taldea, Gazte 
Batzordekoa, Ezkaba ikastetxeko 
irakasleak, eta baita neska-mu-
tilak ere. Gau partean musika eta 
dantza izanen dira protagonista. 
Ezkaba ikastetxeko pilotalekuan, 
hain zuzen, Drindots taldeak 
kontzertua eskainiko du. Gaueko 
l l e t a n hasi eta goizaldeko 3ak 
aldera amaituko da. 

Hilaren 18koak izanen dira 
aurtengo Euskal Jaien azken 
ekitaldiak. Goizeko 9etan dianak 

joko dituzte Antsoaingo txistu-
lariek eta gaitariek, bai eta La-
briteko txistulariek ere. Gainera, 
goiz osoan, Lapurbide parkean, 
hamabost artisauren lana ikus-
teko parada izanen da. Burni, 
buztin edo zurez egindako es-
kulanak salgai izanen dira. Ez-
kaba ikastetxeko neska-mutilek, 
halaber , e rakuske ta antola tu 
dute, marrazki, pintura eta ze-
ramikako gauzekin. 

Eguerdian , kalej ira eginen 
dute Antsoaingo Eguzki Eder 
taldearen, Erriberriko Txiribi 
dantza taldearen, Berriozarko 

Zanpantzar Txikien, Antsoaingo 
txistulari eta gaitarien eta Labri-
teko txistularien laguntzaz. Ja-
rraian, Lapurbide parkean, talde 
horiek beren emanaldia eskaini-
ko dute, kalejira amaituta. 

Herri bazkaria ere ez da faltako 
Antsoa ingo E u s k a l J a i e t a n . 
Egun berean izanen da, arra-
tsaldeko 2:3tietan, Ezkaba ikas-
tetxean. Dantzaldia izanen da 
ondoreñ. Antolatzaileek iragarri 
dutenez, eguraldiak laguntzen £z 
badu Ezkaba ikastetxeko pilota-
lekun eginen dira hilaren 17 eta 
18ko ekitaldi guztiak. X 

Zizur Nagusia 

Igandera arte ospatuko 
dute Gazteriaren Astea 
MHerriko hainbat taldeek eta Udalak antolatu dute 

Erredakzioa / Iruñea 

ZIZURKO hainbat taldek - G a z -
te Taldea, Iratxo, Zizurko Joal-
dunak, Akelarre, Eskalada Tal-
dea eta herriko rock taldeak— 
Udalarekin batera Gazteriaren 
Astea antolatu dute. Kirola eta 
musika izan dira azken egune-
tan protagonista. Gaurko eki-
taldiak goizeko l l :30etan hasi-
ko dira Gaztetxean. Ordu horre-
tan, itzal txinatarren erakustal-
dia eginen dute. Eta arratsal-
dean, leku berean, Baffinera 
egindako espedizioari buruzko 
hitzaldia eginen dute, 6etan. 
Ordubete beranduago eta igeri-
lekuan, herri kirolak izanen dira 
nagusi. Txistorra jatea eginen 
dute eta dantzariek beren ikus-
kizuna aurkeztuko dute. Gaue-

ko 9:30etan, azkenik, herri afa-
ria eginen dute. Sarrerak 600 
pezeta balio du. 

Larunbateko ekitaldiak dia-
bolo erakustaldiarekin hasiko 
dira. Ikastetxean izanen da. 
Arratsaldean, bestalde, gazte-
txean ETAren Alternatiba Demo-
kratikoa-ren inguruko mahai-
ingurua eginen dute. Gau par-
tean musika izanen da prota-
gonista Los Planetas eta Am-
phetamine Discharque taldee-
kin. Pilotalekuan izanen da 
kontzertua, gaueko lOetan. 

Igandean, azkenik, mus txa-
pelketa eginen dute arratsaldez 
Gaztetxean, eta Zizur Nagusiko 
antzerki tailerrak Los crimenes 
de Villefort eskainiko du (bere 
azken lana) gaur eta bihar, 
Kultur Etxean. X 

Berriozar 

Osasun Kontseilua Argia 
eta Laira zentroen alde 
MEmakumeen Osasun Planak ez ditu aipatzen 

Erredakzioa / Iruñea 

BERRIOZARKO Oinarrizko Zo-
naldeko O s a s u n Kontsei lua 
haserre dago Nafarroako Gober-
nuarekin. Izan ere, Osasun De-
partamentua prestatzen ari den 
Emakumeen Osasun Laguntza 
Planaren barruan aipatu ere ez 
dira egiten Argia eta Laira Gine-
kologia eta Famili Plangintza-
rako zen t roak . Berr iozarko. 
Osasun Kontseiluak zentrook 
azken urteetan egin duten lana 
goraipatu du. Laira zentroari 
dagokionez, hamar urteko ibil-
bidea duela azpimarratu du, eta 
beraz, Nafarroako Gobernuaren 
Sarearen barruan edota hitzar-
men ekonomikoen bidez, fun-
tzionatzen jarraitu behar duela 
defenditu du. 

Kontseiluko kideek, bestalde, 
Laira zentroa zonaldean behar-
beharrezkoa dela nabarmendu 
dute, besteak beste Berriozar 
eta inguruko herrien biztan-
leria etengabe handitzen ari de-
lako. Zentrora jo duten ema-
kumeak jaso duten zerbitzua-
rekin pozik direla azpimarratu 
dute haiek ere. Ildo horretan, 
zentroko eta osasun etxeko ki-
deen artean erabateko elkarla-
na izan dela jakinarazi du Kon-
tseiluak, eta horren erakusga-
rri dela bi tokietako kideek osa-
tutako Emakumearen Batzor-
dea. Osasun Departamentua-
ren bekak jaso dituzten lanak 
ere egin izan dituzte aipatu ba-
tzordean; besteak beste, Ema-
kumeen osasun beharrak 
izenekoa.X 

Atarrabia 
• 

Herriari buruzko 
gida kaleratu du 
Udalak 

• 4.000 ale banatuko 

ditu herritarren 

artean 

Erredakzioa / Iruñea 

ATARRABIAKO UDALAK he-
rriari buruzko gida argitaratu 
du, eta datozen egunetan he-
rritarren artean banatuko du. 
4.000 ale kaleratu ditu Herri-
ko Etxeak, Atarrabiako biz-
tanle guztiek jakin dezaten 
herriak zer-nolako zerbitzuak 
eskaintzen dituen. Azkenik 
egia bihurtu den Udalaren 
a s m o h a u ez da b e r r i a , 
1990ean jada antzeko gida 
bat egin baitzuten. Ordukoak, 
dena den, hainbat hutsune 
zuen Udaleko arduradunen 
ustez, eta ez zuten banatu. 

Herritarrek orain eskura-
tuko duten gidak 36 orrialde 
ditu. Atarrabiako historia, 
momumentuak eta jaiak ai-
pa tu ezezik, ku l tu r , kirol, 
hezkuiitza eta erlijioaren alo-
rreko zerbitzu guztien ze-
rrenda eskaintzen du. Herriko 
elkarte, talde eta kolektiboek 
ere badute beren txokoa, bai-
ta Atarrabiako komertzioek 
eta industriak ere. Informazio 
horrekin guztiarekin batera, 
herriko planoa argitaratu du 
Udalak. 

Herriko Etxeko arduradu-
nek azpimarratu dutenez, gi-
daren helburua etxekoentzat 
baliagarria izatea da. X 

Aralar 

Hitzarmena sinatu 
dute Gobernuak eta 
Aralarko 
Batasunak 

- Mendizerraren 

erabilera turistikoa 

arautzea du helburu 

\ Erredakzioa / Iruñea 

NAFARROAKO GOBERNUKO 
Ingurugiro kontseilari Yolan-
da Barcinak eta Lakuntzako 
alkate eta Aralarko Batasune-
ko lehendakari Socorro Artie-
dak lankidetza hi tzarmena 
sinatu dute; horren arabera, 
aurten, ia hamalau milioi pe-
zetako dirulaguntza emanen 
d u G o b e r n u a k A r a l a r k o 
mendizerraren erabilera tu-
ristikoa arautzeko. 

Iazko uztail , abuz tu eta 
irailean, ia 24.000 bisitari 
izan zen Aralarren. Aralarko 
Batasuna elkartearen esku 
dago m e n d i a r e n b a b e s a . 
Hainbat basozain ditu lan ho-
ri egiteko. Halaber, elkarte 
horrek kontrolatuko du pis-
tetan zenbat ibilgailu dagoen, 
ekainaren l a eta urriaren 30a 
bitartean. 

Bestalde, Nafarroako Go-
bernuak x^haztu beharko du 
Aralarko Batasuneko baso-
zainen un i formea nolakoa 
izanen den. X 

Dama liluragarri baten erretratua 
Emiliana Zubeldia ipianojole nafarraren heriotzaren hamargarren urteurrena beteko da hilaren 26an 

| exikoko Hermosilla herrian zendu zen Emiliana Zu-
Ibeldia 1987ko maiatzaren 26an, 98 urte zituela. 

Jaitzen sortua zen, 1888an, Gmiliana piano jole, konposi-
tore eta irakaslea, dama liluragarri bezain misteriotsua. 
Nafarroan ezezaguna da, bere bizitzako aztama guztiak 
ezabatu zituelako gure herrialdea betiko utzi zuenean. 

Edurne Elizondo / Iruñea 

EZINEZKOA da Emiliana Zubel-
dia Indaren lilurari ihes egitea. 
Ezinezkoa. Lerrook idatzi dituen 
kazetariak ongi daki. Haren izen 
ezezaguna lehenbiziko aldiz en-
tzun eta gero, ezinezkoa izan zaio 
—izan zait— bizitzako urte ge-
hienak Mexikon eman zituen 
emakume nafar konpositorearen 
aztarnen aurrean bestaldera be-
giratzea. Data batek beste batera 
eramaten gaitu, datu batek beste 
batera, anekdota batek beste ba-
tera. Eta data, datu eta anekdo-
tak ez dira gutxi Emiliana Zu-
beldia Indaren bizitza luze eta 
oparoan. 

Nafarroako herri Jaitzen hasi 
zen 1888. urtean Emilianaren 
bizitza oparo eta emankorra. He-
rria, dena den, hemezortzi hila-
bete besterik ez zituenean utzi 
zuen, eta Iruñeko giroan — or-
feoia, Santa Cecilia elkartea, mu-
sika bandak— murgildu. Iru-
ñean, gainera, aitonaren pianoa 
aurkitu zuen Emilianak, bere 
karrera bikainari hasiera eman 
zion pianoa. 

Iruñean hasitako musika ikas-
ketak Madrilgo kontserbatorioan 
amai tu zi tuen. I ruñera itzuli 
ondoren, Pariserako bidea hartu 
zuen musikari nafarrak, hango 
Schola Can to rum ezagunean 
piano eta konposaketa ikasketak 
egiteko. Vincent D'Indy maisuak 
zuzendutako eskola hor re tan 
irakasle ospetsuak izan zituen 
nafarrak, besteak beste Blanche 
Selva eta Desire Paque. Parisen, 
gainera, pianorako piezak kon-
posatzen hasi zen, baita hainbat 
elizatan organoa jotzen ere. 

Emiliana Zubeldiak Parisera 
egin zuen lehenengo bidaiak era-
kutsi zuen jada nafarra emaku-
me ezberdina zela. Musikaren 
munduan bere lekua aldarrikatu 
zuen, eta Parisko mende hasie-
rako abangoardia artistikoen gi-
roan, figura aktiboa-izan zen, be-
re jarduera artistiko propioa ga-
ratuz. Parisen, Schola Cantoru-
meko irakasleak ezezik, Miro, 
Picasso eta Claude Debussy kon-
positorea ezagutu zituen, bes-
teak beste, baita Maurice Ravel 
lapurtarra ere. Azken horrekin 
harreman estua izan zuen. 

1908. urteko Gabonetan, Iru-
ñera itzuli zen Emiliana. Handik 
egun gutxira, 1909ko urtarri-
lean, Antonio Zubeldia Elizondo, 
musikariaren aita, zendu zen. 
Atsekabeari aurre egin zion, eta 
musikaren bidetik jarraitu zuen 
Emilianak. 1909. urtean bertan, 
Zubeldia Musika Akademia ireki 
zuen. 

Emiliana Zubeldiak Euskal 

Herritik urrun eramango zuen 
ibilbidea ordurako hasia bazuen 
ere, bere herriarekiko maitasuna 
ez zitzaion inoiz itzali barruan, 
eta abertzaletasuna, sorterritik 
kanpo ere, sutsu bizi izan zuen. 
Sutsuegi, agian, Jose Luis An-
sorenaren ustez. Errenteriako 
Eresbil Euskal Musikarien Ar-
txiboko arduraduna da Ansore-
na, eta Emiliana Zubeldiraren 
bizitza eta obraren ezagutzailea. 
Hark gogoratu duenez, «atze-
rrian, Euskal Herriak bizi zuen 
zapalkuntza salatu zuen beti 
Emilianak. Martin eta Nestor 
anaiak kar tze la ra tu zituztela 
esan zuen behin eta berriz, baina 
hori ez zen egia». 

Nestor Zubeldia Iruñeko kate-
draleko dean izan zen; anaia 
Martin, berriz, kaputxinoa. Aber-
tzale eta errepublikazaleak biak; 
horrexegatik, bizitza publikotik 
baztertu zituzten askotan. Mar-
tin, Gumersindo Lizarrakoa ize-
nez zen ezaguna ordenaren ba-
rruan. Jose Luis Ansorenak ongi 
ezagutu zuen, hamar urte elka-
rrekin eman baitzituzten. Baina 
denbora horretan, Martinek ez 
zuen inoiz bere arreba Emiliana-
ren izena aipatu, nahiz eta jakin 
Ansorena musikaren alorrean ari 
zela lanean. Ansorenak pasarte 
Itorren berr i eman d igunean 
—Eresbil artxiboko liburu eta 
agirien artean— harridura antze-
man dugu oraindik haren hitze-
tan ; Kaputx inoak Lekarozko 
etxean zen Jorge Riezukoaren 
bitartez jaso zuen Emilianaren 
berri, izena entzun eta gero ha-

Emiliana Zubeldia, 1924an ateratako argazkian. 

rengana joan baitzen argibide 
bila. Martin Zubeldiaren isilta-
sunaren arrazoia laster ezagutu 
zuen. 

Izan ere, 20ko hamarkadan se-
narra utzi eta Parisera alde egi-
teko ausardia izan zuen Emiliana 
Zubeldiak, bere erbestealdir i 
has iera emanez, Eu ropan le-
hendabizi, eta Amerikan gero. 
Senar izanen zuena ezagutu 
aurretik, dena den, izan zuen 

Emlliana Zubeldia, eskuinean, ama Asuncion eta ahizpa Eladiarekin, 1920an. 

musikari nafarrak pianoa jotzeko 
trebezia erakusteko aukerarik. 
Lehenengo kontzertuak Iruñean 
eskaini zituen, eta Bordele, Do-
nostia, Baiona edo Miarritze hi-
riak ere ezagutu zituen gero. 
1917an Madrilera ailegatu zen 
piano jolea. Arte Ederretako Zir-
ku luan , Ateneoan, Ritz hote-
lean,... hiriko bazter guztietan 
entzun ziren Emilianaren pia-
noaren notak. Kritika bikainak 

jaso zituen han nafarrak. Baina 
kontzertuak amaitzean, hotele-
tako bakardadea zuen beti zain. 

Emilianaren etapa 
europarra • Madrildik Iruñera 
itzuli zen piano jolea. Gizon asko 
hurbildu zen orduan harengana, 
eta guztien artean bi omen zituen 
Emilianak gogoko: Angel Lazka-
no abokatua eta Joaquin Fuentes 
kimikaria. Nestor Zubeldiaren 
haserrea piztu zuen Emilianak bi 
gizonokin batera izan zuen ha-
rremanak, eta musikariak Iruñe-
ko Udaleko laboratorioko nagu-
sia hartu zuen senartzat. 1919. 
urtean ezkondu ziren Emiliana 
eta Joaquin, zientzia eta artea, 
orduan esan zuten bezala. 

Urtebeteren buruan, 1920ko 
ekainean,. Iruñeko Udal Musika 
Eskolan irakasle plaza lortu zuen 
Emilianak. Postua lortzeko egin 
behar izan zuen lehiaketako agi-
rietan 27 urte zituela idatzi zuen 
konpositoreak, 32 zituenean. Be-
netako adina ezkutatu zuen le-
hen aldia izan zen hura, baina ez 
azkena: 98 urterekin hil zen arte 
gauza bera egin zuen. Mexikoko 
herri Hermosilloko lagunek, lur-
peratu zutenean, 25 urte gutxia-
go zituela uste zuten. Adinari 
buruzko gezurrei esker, besteen 
aurrean gazteago izateko aukera 
ezezik, hil arte lanean jarraitze-
koa ere izan zuen Emilianak. 

Joaquin Fuentes senarraren 
ondoan emandako urteak, ordea, 
laster amaitu ziren. 1922an Pa-
risera joan eta betiko utzi zuen 
kimikaria. Ez zuen inoiz Emilia-
naren berri gehiagorik izan. Mu-
s ikar iak ezkontza amai tu tza t 
çman zuenean, Parisen ezarri eta 
bere bizitzako etapa europarra 
hasi zen. Indar eta gogo guztia 
musikan eta pianoan jarri zuen, 
eta Belgikan, Suitzan, Italian, 
Ingalaterran, Alemanian eta bes-
te hainbat herritan eskaini zituen 
kontzertuak. Madame B. Rou-
danezek argitara eman zituen 
haren pianorako lanak 1923an. 
Ezagutu zituen herri guztietan, 
hil arte, hotelak izan zituen etxe. 

Europatik Amerikarako bidea 
hartu baino lehen — eta agian 
horregatik— Emilianak gehien 
maite zuen pertsona galdu zuen, 
ama. 1928an, 40 urte zituela eta 
amaren galerak bihotzean utzi 
zion hutsune sakona lagun, mi-
laka eta milaka kilometroko tar-
tea ezarri zuen bere iraganaren 
eta etorkizunaren artean. Emi-
liana berri bat abiatu zen Ame-
rikara; ordura arteko bizitzaren 
aztarna guztiak ezabatu eta bio-
grafia berri eta ametsezkoa idatzi 
zuen. Arnaizen jaioa, ezkongabea 
eta 25 urte gazteagoa zen Emi-
liana berria. 

New Yorketik Mexikora • Emi-
liana Zubeldiaren bizitzako etapa 
amerikarra Brasilen hasi zen. 
Berceuse depalmeras en elBrasil 
lana idatzi zuen orduan. Brasil-
dik Urugaira abiatu zen 1929an, 
eta handik Argentinara. Buenos 

Airesen hango euskaldunekin 
egin zuen topo. 

Urtebete beranduago bere 
karreran oso i n p o r t a n t e a 
izanen zen hirira ailegatu zen 
Emil iana: New Y o r k e r a . 
Etxeorratzen hirian American 
Women Assotiation elkartea 
aurkitu zuen, eta han, beste 
emakume artistekin harre-
manetan hasi zen. Parisen 
bezala, garaiko abangoardia 
artistikoekin bat egin zuen. 
Estatu Batuetan zegoela, gai-
nera, ordutik aurrera bere 
karrera erabat markatu zuen 
irakaslea ezagutu zuen Emi-
lianak: Augusto Novaro mexi-
karra. 

Estatu Batuetan kontzertu 
ugari eskaini zuen Emilianak. 
1932an bere Poema mistico 
estreinatu zuen, eta, bost urte 
geroago, Mexiko Distrito Fe-
deralean be t iko geldi tzea 
erabaki zuen. Han, Novaro 
irakaslearekin egin zuen lan. 
Garai horretakoak dira 11 
tientos, 5 estudios para piano 
eta 4 canciones, Ricordik ar-
gitaratuak. 1939an Sinfonia 
elegiaca idatzi zuen, urte ho-
rretan hil zen bere ahizpa 
Eladiaren omenei. 

Iraganeko 
aztarnaguztiak 

ezabatu eta biografia 
berri eta ametsezkoa 
idatzi zuen Emilianak 

1949. urtean Hermosillora 
ailegatu zen Sonorako Uni-
bertsitateko abesba t za r en 
ardura bere gain hartzeko. Ia 
40 urtez bizi izan zen han, beti 
hoteletan. Abesbatzako zu-
zendari, konpositore, musi-
karien irakasle eta hizlari izan 
zen. 1976an, 86 urte zituela, 
Joaquin Fuentes senarra hil 
zitzaion. Hermosillon, 63 ur-
teko emakume ezkongabea 
zela uste zuten denek orduan. 
Egia jakitea ezuste handia 
izan zen denetzat. Omenal-
diak jasotzeko garaia heldu 
zitzaion Hermosillon. Antzoki 
eta plaza batek dute haren 
izena han, baita Sonorako 
Unibertsitateko abesbatzak 
orain ere. Haren omenez egin-
dako bustoa ere unibertsita-
tean da. 

1987ko maiatzaren 26an 
zendu zen Mexikon Emiliana 
Zubeldia Inda. Askotan erran 
zuen musika dela gauza guz-
tien arima, guztiek gustuko 
duten artea. Arte horri, gauza 
guztien arima horri eskaini 
zion Emilianak bizitza osoa. 
Emakume ausarta eta librea 
izan zen, baita misteriotsua 
eta isila ere. Haren talentua 
ulertu ez zuen Na'farroatik 
ihes egin zuen bere pianoa 
erbesteanjotzeko. Gaur egun, 
ezezaguna da oraindik Emi-
lianaren izena nafar eta oro 
har euskaldun askorentzat. 
Jaitzen jaiotako piano jole eta 
konpositorea nor izan zen ar-
gitzen ahal duten obra asko 
Sonorako Unibertsitateko ar-
txiboan dira oraindik, ezagu-
kera nork emanen dituen 
zain. 

Musikari ezezagunaren bila 
IEmiliana Zubeldia Indaren izena entzun ondoren, askok ikertu dute haren bizitza eta lana 

Edume Elizondo / Iruñea 

EMILIANA ZUBELDIAINDA-REN 
izena entzun duen inork ezin izan 
du ahantzi. Jende asko liluratu 
du piano jole berezi honen bizitza 
eta karrerak. Leiticia Varela me-
xikarrak, adibidez, irakasle eta 
lagun izan zuen Emiliana, eta 
haren bizitza eta lanari buruzko 
Zubeldia, maestra maitea liburua 
idatzia du. Helena Taberna zine-
magile a l t s a s u a r r a k , berriz, 
musikari nafarrari buruzko ordu 
e r d i k o f i l m e a e g i n z u e n 
1993-94an. Zintako minutu ba-
koitzean Emilianak musikar i 
zion maitasuna eta beti lagun 
izan zuen bakardadea islatu ditu 
Tabernak. Emilianaren bakar-
dadea, hain zuzen, biziki mires-
ten du altsasuarrak, «bakarda-
dea eta sorkuntza eskutik hel-
duta ibiltzen baitira, eta bakar-
dadea ez baita txarra borondatez 
hautatzen denean». 

Helena Tabernarentzat lilura-
garria da Emiliana. Oso lilura-
garria. Horregatik, ez du ulertzen 
haren obra eta bizitza berresku-
ratu eta aldarrikatzeko Nafa-
rroako Administrazioak orain ar-
tean erakutsi duen borondate 
eza. Iritzi berekoa da Teresa Ca-
talan. Zaragozan musika konpo-
saketan katedraduna da eta ongi 
ezagutzen du Emiliana de Zu-
beldiaren lana. «Nafarroan eze-
zaguna bada ere, jorratu zituen 
arlo guztietan oharkabean pa-
satzen den pertsonaia horietako 
bat izan. Piano jole aparta ezezik, 
konpositore eta irakasle izan zen. 
Lan handia egin zuen. Obra asko 
utzi digu, eta gainera, obra ho-
riek jotzeko musikariak sortu zi-
tuen. Baina lan hori guztia, Na-
farroatik kanpo garatu behar 
izan zuen, herrialde horrek ez 
baitaki bere talentuak zaintzen. 
Garai hartako Nafarroa purita-
noan ez zen Emilianarentzat le-
kurik». 

Emilianaren musikari dago-
kionez, Pariseko Schola Canto-
rumean formatu zela gogoratu du 
Teresa Catalanek. «Eskolan mu-
sikarik klasikoena ikasi zuen, 
baina ezagupenei bere sustraiak 
gehitu zizkien, alde batetik, eta 
garaiko berrikuntzak, bestetik. 
Bere garaiarekin konpromezua 
hartu zuen, murgildu zen eta 
modernitatea praktikatu zuen». 
Augusto Novaro ezagutu ondoren 
Emilianaren musika erabat al-
datu zela azpimarratu du kate-
dradunak, Novaroren teknika 
berritzaileen berri izan bezain 
pronto erabiltzen hasi baitzen. 

Musikari dagokionez, Mexikon 
lortu zuen Emilianak helduta-
suna, Teresa Catalanek nabar-
mendu legez, baina konpositore 
bezala ezezik irakasle gisa egin 
zuen lana goraipatu du. Eta, hala 
eta guztiz ere, ezezaguna da Na-
farroan. «Eta nola ez da izanen 
ezezaguna Nafarroak ulertzen ez 
zuelako bere herritik alde egin 
zuen emakume bat? Emiliana 
ezagutu nahi badugu, sakaba-
natuta dagoen bere lana bildu eta 
aztertu behar dugu; bestela, bera 

bezalako pertsonaiak airean de-
sagertzeko arriskua dago». 

Jose Luis Ansorena kaputxi-
noak Nazioarteko Gurutze Go-
rriaren bitartez jakin zuen Emi-
liana 1987an zendu zela. Jorge 
Riezukoarekin hitz egin ondoren, 
nafarraren bila hasi zen. Nicanor 
Zabaleta harpa joleak esan zion 
Hermosillon ikusi zuela azkene-
ko aldiz. Zabaletak, hain zuzen, 
ezaguna zuen Emiliana. Nafarra 
New Yorken zegoela, adibidez, 
euskal kulturari buruz egiten 
zuen irrati saioan txistua jo zuen 
Zabaletak, Emilianak ematen 
zizkion dolar apurren truke. An-
sorenak Emiliana aurkitu zue-
nean, ordea, berandu zen, ia bi 
urte berandu. 

Ordutik, dena den, Emiliana 
Zubeldiaren flgura berreskura-
tzeko lan handia egin du Eresbi-
lek. Han dago bilduta nafarraren 
bizitza eta lanari buruz gaur 
egun ezagutzen den gehiena. 

1991. urtean, gainera, musikari 
nafarra omendu zuen Eresbilek 
Errenteriako Musikasten. Orain 
Leticia Varelak zuzentzen duen 
Sonorako Unibertsitateko Emi-
liana de Zubeldia abesbatza han 
izan zen. Nafarroan ere kontzer-
tuak eskaini zituzten irakasle 
zenduaren omenez. 

Eresbilek 1991. urtean egin 
Musikasten, hain zuzen, Fer-
nando Perez Ollo nafarrak parte 
hartu zuen, Emiliana Zubeldia-
ren bizitza eta lana hobekien 
ezagutzen dutenetariko batek. 
«1929. urteko liburu batean aur-
kitu nuen, kasualitatez, Emilia-
na Zubeldiaren izena. Orduz ge-
roztik, jakinminak bultzatu nau 
haren inguruan ahalik eta gauza 
gehien jakin nahi izatera». Emi-
lianaren bizitza aztertzen hasi 
zenean, musikari nafarra bizirik 
zegoen artean, «baina inork ez 
zeklen non zegoen. Senarra bera, 
emaztea non zegoen jakin gabe 

zendu zen. Behin, Emilianaren 
neba Nestor oso gaixo zenean, 
Mexikotik Iruñera itzuli zen pia-
no jolea. Joaquin Fuentes Nestor 
ikustera joan zenean, alboko ge-
lan ezkutatu zen Emiliana, eta 
emaztea ondoan zela jakin gabe 
alde egin zuen Joaquinek. Emi-
lianak ez zion deus erran, ez zuen 
ikusi nahi izan. Nafarroan eze-
zaguna bada, berak halak nahi 
-izan zuelako da, aztarna guztiak 
ezabatu baitzituen». 

Emilianaren nortasuna hain 
berezi eta liluragarri bilakatzen 
duten halako anekdotak ditu 
gustukoen Mikel Juapizek, La 
Pamplonesa I ruñeko mus ika 
bandako kideak. Kontserbato-
rioan izan zuen Emilianaren be-
rri, eta geroztik han eta hemen 
bilatu ditu haren nortasunaren 
sekre tua argitzeko arras toak. 
Hasieran erran bezala, ez baita 
erraza Emiliana Zubeldia Inda-
ren lilurari ihes egitea. X 

Emilianak 
musikari 

eskaini zion 
bizitza osoa. 

Argazkia 
1910ekoa da. 

Xanti Begiristain 

Elbarri egitaraua 
• Nafarroako Kontuen Ganbarak, 1997. urteko 
apirilaren 30ean, atera du 1995. urteko Elbarri 
Egitarauari buruzko txostena. Sinatzailea Patxi 
Tuñon San Martin duzue, eta aipatutako egita-
rauari buruz egin duen eraginkortasun azterketa 
oso deigarria iruditu zait; horregatik saiatu behar 
dut artikulutxo honetan islatzen punturik nabar-
menenak. 

Deus baino lehen adierazi nahi dut, delako 
txostena luzeska eta mamitsua dela; 47 orrialde 
dauzka. Hona hemen ba, balorapenaren labur-
pentxo bat, beste gauza garrantzitsu askoren ar-
tean. Honako hauexek esaten ditu Nafarroako 
Kontuen Ganbarak Nafarroako Gizarte Ongizate 
Institutuari buruz: 

Helburuak ez daude definiturik; egiten duena 
zera da, era orokorreko asmo-aitorpena; adibidez, 
«gizarte ekintza hobetu», «gizartean integratu eta 
normalizatu», «elkartzeko eta asoziatzeko mugi-
menduak sustatu» eta abar. Ez daude kuantifika-
turik eta erlazionaturik egitarauaren aurrekon-
tuen kredituekin. 

Jartzen diren indikadoreak ez daude zuzenki 
erlazionaturik helburuekin. 

Ez da gauzatu aurrekontuei buruzko jarraipen 
zehatzik, eta jardunaldiaren ondoren ez da txos-
tenik egin. 

Lortutako ondorio batzuk ondokoak dira: 
Gobernu aldaketak direla eta, langilerian mu-

gikortasun handiegia izan da, Horrek kaltetu ditu 
kudeaketa eta eraginkortasuna, esate baterako, 
hurrengo puntu hauetan: 1.— Egitarauaren 
hainbat ekintzari buruz informazioa lortzeko zail-
tasuna. 

2,— Espedienteen egoera kaskarra, hainbat 

pertsonak erabili dituelako. 
3,— Arautegien garapen eskasa, eta emandako 

dirulaguntzei buruzko kontrol murritza. 
4,— Informazio normalizatuaren sistema eza. 
5,— Kontzertuen oraingo egoera kaskarra askoz 

ere lehenago antzeman zitekeen eta konponbideak 
aurkitu. 

Egitaraua, bestalde, ez da erabatekoa. Ez ditu 
biltzen langile guztien gastu guztiak. Eraikuntza 
berriak egiteko inbertsiorik ere ez du jasotzen. 

Nafarroako -Kontuen Ganbarak komenigarritzat 
jotzen du Institutuak hartzea bere gain inber-
tsioen eta langileen kudeaketaren erantzukizuna. 

Elbarrien egitaraua birplanteatu beharra dago 
eta Nafarroako Gizarte Ongizate Insitutijko ku-

deaketa talde berriak badaki: zenbait lanposturen 
kudeaketa profesionalizatzeko; arautegi berri, argi 
eta zehatz bat garatzeko; kontzertuetan dauden 
arazoak aztertu eta konpontzeko; elbarrien bene-
tako egitaraua garatzeko, kostuak eta helburuaz 
jasoaz; Nafarroako Gizarte Ongizate Institutua eta 
Osasunbidearen arteko koordinazio handiagoa 
lortzeko; oztopo arkitektonikoak lehenbailehen 
desagertarazteko, Foru Legea aplikatuz; ezinduen 
gizarte integrazioa laguntzeko, baita lan munduan 
ere. Kolektibo horretan langabeziaren tasa hiru-
koitza da. 

Nafarroako Gizarte Ongizate Institutuko zuzen-
dari-kudeatzaileak ondoko alegazioak egin ditu: 
alde batetik, Gizarte Zerbitzuak berri samarrak 
direla esan du (Legea 1983koa da), eta bestetik, 
«modu trinkoan ari da lanean», «barneko arautegia 
gainbegiratzen ari da», «oztopo arkitektonikoak 

' kentzeko konpromezuak hartzen dira» eta halako 
beste batzuk bota ditu.' • 

Joxemiel Bidador 

Martin Ducq: 
'Erroma eta 

Jerusalem' 
• «Juan ginen Martzeilatik Erromarat. Uste nuen ez nueia khausituko 
ene bidean lorerik baizik; bainan laster ohartu nintzen elhorriak edo 
basateak ere bazirela. Ene penarik handienak untzian hasi dira eta 
untzian akhabatu. Untziko ikhustekoa! Gutiz gehienak han, barnea [ 
eritua, lehertuak ari ziren jan edan guzien aurthikltzen; eta ezbalitz | 
ichtant hartako desarranjamendua baizik! Bainan han zen'oraino > 
ondoko egunetan ere aisia eskas bat: jateko gogorik ez: gure ohetarat 

• juaiten baginen. han hain hertchiki gutarik juaiten baginen, han hain. i 
hertchiki gutarik bakhotcha, non plegatuak bezala baikinen, aire be-' j 
harretan, eta ezin aski aire izan! Ai! Ameriketarat juaiten direnek 
balakite zer behar den pairatu untzian, ez lailezke hola juan Ameri-
ketarat fortuna egiteko». Honelaxe du hasmenta Martin Ducq bihotz ' 
sakratuko misionestak ondutako idazkiak. Zinez eskax agitzen zaigu 
apez honi buruz irltsi zaiguna, bere liburuan berean jasotzen denaz 
gainera ez baitugu besterik. Jakin badakigu Hazparnekoa zela. Ata- " 
rikoan Jean Pierre Arbelbidek zioenari jarraikiz: «Zu're liburuak ez I 
derauzkigu bakharrik Jerusalem eta Erroma ezagutaraziko; bertzalde 
begien aitzinean emanen derauku Hazparneko eskuara berezia; he- 3 

mendik goiti zurea izanen dugu, eta gure ondokoek ere jakinen dute I 
Hazparneko minzayaren berri». 

Erroma eta Jerusalem Baionan argitara eman zen, Ganbettako ka-
rrikaren 20. zenbakian zegoen Lasserre baitan, «aphezpikuteguico li- : 

buru eguiiea» zenarenean hots, 1891. urtean. 422 orrialdeak bi zati. 
desberdinetan banatzen dira, Erroma eta Aita Sanduak izkiriagai duen 
lehendabiziko baten eta Paleztina edo lekhu sainduak deskribatzen 
dituen beste bigarrenaren artean. Ez dira asko eukal literaturaren 
historian bidaiak kondagai nagusitzat izan dituzten idazlanak. Ibon 
Sarasolak klasikoen bildumarako apailatu zuen Jon Izurrategiren Je-
rusalem-go Osteran amari idazkijak 1923.eko liburuaren edizio berrian 
bi baizik ez ditu aipatzen: Etxepareren Berebilez eta Anabitarteren I 
Aprtkako basamortuan. Ezagun da Ducq hazpandarrarena atzendu 
zitzaiola, guzti hauetan zaharrena eta lehena izan bazen ere. 

Erromako bidaztiak Ekialdera eginikoak baino askozaz orrialde 
guttiago bereganatzeagatik ere ez dugu garrantzi gutxikoa,, eta hori . 
hasiera hasieratik nabarmena den gauza genezake: «Bi egunen buruan 
Erroman ginen. Ai Erroma! Hiri maitea! Aita Sainduaren egon lekhua! 
Erroma, gu guzien hiria! Erroman etchean gira». Txundltuta daukagu 
Ducq apeza Erroman diren gauza miragarriak ikusirik: elizak. karri-
kak, iturriak, baita lehen kristauen bil lekuak ziren lur azpiko hilobi 
mitikoak ere: «Izan ere gira katakombak deitzen diren thomben ik-
husten. Katakomba hek, lurpez, urrun johan diren barne batzu dira. 
Erran daiteke Erroma ageri denaz bertzalde, badela Erroma ageri ez 
den bat Erromako hiriaren azpian eta inguruetan. Pertsekuzione bat 
altchatzen zenean, girichtinoak bazohatzin gordetzerat Katakomba edo 
lurpeko egoitza hetarat, persekuzionea pochi bat ezti artino, eta ja-
baitzen zenean edo gelditzen, jalitzen ziren beren ihes-lekhuetarik». 

Alabaina, eta Erromako edertasun guziekin gure abade hazpandarra 
ahoa bete hortz geratu arren, Paleztinan zehar eginiko itzuliaren berri 
bereziki eman zigun zehatz-mehatz. Leku santu guzietatik erromes 
ibiltari, gurutzatu zaharren antzera, kristauentzat aldarrikatzen zuen 
itsu lurralde hura, hortako aproposena zeukan Napoleon Bonapartek 
horrelakorik egin ez izanak guziz penaturik; «Halnbertze gerla Europa 
guzian harrabots handia egiteko plazan, hobeki eginen zuen gerietako 
bere thalendu handiaz baliatu izan balitz Mahometi lur sainduak 
khentzeko eta Aita Sainduari hek emaiteko». Berriz etxeari buruz, mare 
nostrum osoa gurutzatu beharreko itsasaldian, herri minak bidaialaria 
garaitzen du: «Untzi zola-zolako hartan nindagolarik, itsas-minaz fla-
katua, errana nuen ene buruarekin: Noizizanen othe naiz Misionesteko 
ene chokhoank ltsasontzian bidaide lagun hiru euskaldun izan zituen, 
herri-min, benetako ohe-min, bestelako janari-min edota dena dela-
ko-minen ororen ahanztarazteko makulu. Haietariko bat «jaun aphez 
konpainia oneko bat zen, bethi gauza guziak aitzinetik phisatuz egiten 
zituena. Artha berezi batekin bide guziak hartuak zituena deusetaz ez 
eskasteko. Gerthatu zaut aldi bat baino gehiago jaun aphez harren 
beharra izaitea, berekin zituen sokhorrien medioz ene barnea ontzeko 
eta osasuna arthatzeko». Bigarrena «jaun aphez eskualdun bat zen, 
herri bateko bikarioa. Jakin izan balute bada Beduainek, nik arras ongi 
nakien bezala, gure lagun hori diruz kargatua zela! Zer arriskua be-
rarentzatl». Hirugarren laguna izabarra zuen agidanez: «jaun aphez 

•español batzen, orduan segurik Santa Graziaren bertze aldetik zagona, 
Espainiako azken herrian, Zuberoari kontra. Bakezko gizon saindu bat 
da. Nahi izan-da San Ignazio eskualduna zenaren kompainian bizi 
jesuist bezala, ittisione urrunt batzuetan, itsasoen erdian. Osasun 
eskasak obliga arazi du jitera haren osasunarentzat hobeagoko lekhu 
hautara. Haren populua eskuara garbikoa da, eta harrek hitzik ez jakin 
eskuaraz! Horra nola anitz urthe hotan Espaifiian erttseiatzen difen 
framazonak eta libcralak gure lenguaia ederraren galaraztea. Badakite 
hola lenguaia galtzearekin eriijionea ere galduko dela, eta heien idea 

: Efizak kondenatzen dituenetarat eroriko direla gure eskuaidunak». • 

Nafarkaria 
OSTIRALA, 

MAIATZAK 

12 ordu euskaraz Baztanen 
Elizondoko euskararen jaialdia bigarren aldiz ospatuko dute bihar eta etzi baztandarrek 

aztango Dantza Tal-
deak antolatuta, 12 

Ordu Eskuaraz Baztanen 
ospatuko dute Elizondon 
bihar eta igandean. Iaz egin 
zuten lehendabiziko aldiz, 
eta lortutako arrakasta 
ikusita, aurten ere errepi-
katzea erabaki dute anto-
latzaileek. Aurtengo egita-
raua, dena den, berria iza-
nen da, eta kale antzerkia-
ren bitartez XIX. mendeko 
pertsonaia ezagunak eka-
rriko ditu gogora. 

Edurne Elizondo / Irunea 

BAZTANGO Dantzarien eskutik 
eta bigarren aldiz, 12 Ordu Es-
kuaraz Baztanen ospatuko dute 
bihar eta igandean Elizondon. 
Euskararen erabilera bultzatu 
nahi du jai honek, eta herriko 
kultur eta kirol talde guztiek 
parte hartzen dute. Iaz ez bezala, 
aurtengo egitaraua bi egunetan 
banatu dute antolatzaileek. Ho-
rrela, bihar, Baztango kirol el-
karte eta taldeak izanen dira 
protagonista, eta igandean, be-
rriz, kale antzerkia. Iruritako eta 
Iralegiko antzerki taldeen esku-
tik, kultur talde guztiek parte 
hartuko dute antZezpenean. 

Biharko egunari dagokionez, 
goizeko hamarretan hasiko dira 
ekitaldiak. Patinaje erakustaldia 
eginen dute, eta eguerdian, be-
rriz, laxoa partidak izanen dira 
Iraritan, eta futbitoa Elizondon. 
Baztan eta Lesakako taldeak 
ariko dira lehian. Arratsalde par-
tean, lauretan, pilota partiduak 
izanen dira Elizondoko trinke-
tean, eta ordubete beranduago, 
ragbya Lekarotzen: Baztan ariko 
da Baigorriren kontra. Kirol eki-
taldiei amaiera emateko, arra-
tsaldeko zazpietan, eskubaloi 
partidua jokatuko dute Elizondo-
ko kiroldegian. 

Baztango eskuarazko 12 or-
duen barruan, dena den, igande-
koa izanen da egun nagusia, eta 
igandean ikusi ahal izanen dira 
aurtengo edizioak ekarri dituen 
berrikuntza nagusiak. Goizeko 
bederatzietatik gaueko bedera-
tziak arte euskara izanen da jaun 
eta jabe Elizondoko karriketan. 
Argi-soinuarekin hasiko da egu-
na Baztango herri guztietan. Be-
hin bazter guztietako baztanda-
rrak iratzarri ondoren, goizeko 
hamar eta erdietan antzekiak 
hartuko ditu bazterrak. Iruritako 
antzerki taldearen eskutik eta 
Irulegiko taldearen laguntzaz, 
Damaso Etxeberria, Luis Luziano 
Bonaparte eta Bruno Etxenike 
XIX. mendeko pertsonaia eza-
gunek ezagutu zuten Baztango 
giroa bizi ahal izanen dute he-
rritar guztiek, Elizondoko karri-
kek atzera eginen baitute denbo-
ran ordukoak gogoratzeko. 

Ondoren, goizeko hamaika eta 
erdietan, meza eginen dute Eli-
zondoko elizan, eta hamabi eta 
erdietan, kaleko antzezpenari 
amaiera emateko, ongi etorria 
eginen diete partaide guztiei Ba-

lleko Etxean. Plazan, bitartean, 
mut i ldantzak eta sokadantza 
ikusi ahal izanen dira. Ordu bi 
eta erdietan Baztango talde guz-
tiek eginen dute zikiro jatearekin 
akituko dira goizeko ekitaldiak. 

Sabela ongi beteta, arratsalde-
ko sei eta erdietan, antolatzaileen 
idurikoz eguneko ekitaldirik na-
gusia hasiko da, dantza emanal-
dia alegia. Baztango Dantza Tal-
deko kideek — denetara 300 bat 
l agunek par te h a r t u k o dute 
jaialdian eta Baztangoekin bate-
ra Malerrekako hainbat dantzari 
ariko da— urte osoan ikasi eta 
prestatutakoa erakutsiko dute 

jendaurrean, Elizondoko pilota-
lekuan. Besteak beste, Hiru mu-
xiko, kontradantzak eta Betelu-
renfandangoa eskainiko dituzte. 
Doneztebeko taldeak, halaber, 
herriko Trapatana dantzatuko 
du. Eguna bukatzeko, gaueko 
bederatzietan, dantzaldia hasiko 
da leku berean. 

Baztango taldeak biltzeko jaia • 
Baztango 12 Ordu Eskuaraz, 
hango dantza taldearen ekime-
nez antolatu zuten iaz lehenbizi-
ko aldiz. Taldeko partaide Iran-
tzu Izetak eman digu euren as-
moaren berri. «Joan den urtean 

Iazko 12 Ordu Eskuaraz Baztanen 
jaialdian dantzak izan ziren 

egunaren ardatz. 
M E N A A R G A Z K I A K 

konturatu ginen Baztanen talde 
pila zegoela, baina bakoitzak be-
re kabuz egiten zuela lan, eta ez 
zirela elkartzen. Horri aurre egi-
teko, besta bat egitea pentsatu 
genuen, denak bildu, eta bide 
batez, urte osoan egindakoa era-
kusteko». 

Iazko jaia gogoratuz, Irantzu 
Izeta kontent agertu da lortu 
zuten emaitzarekin, erran digu-
nez «izugarrizko arrakasta» lortu 
baitzuten. «Ez genekien nola ate-
rako zen, baina jendeak gogoz 
parte hartu zuen eta ongi hartu 
zuten besta. Giro ederra sortu 
zen eta partehartzaile guztiak 
kontent itzuli ziren etxera», gai-
neratu du. Asteburuan giro dero 
edo hobea lortuko dutela ziur da 
Izeta, haren idurikoz herritarrak 
konturatu baitira halako jai be-
harrezkoa zutela bailaran. 

Iazkoa kontuan hartuta, Baz-
tango Dantzariek argi zuten aur-
ten besta errepikatu behar zu-
tela: «Ez dugu zalantzarik izan». 
Baina zerbait berria prestatu be-
har zutela pentsatu zuten aur-
tengo egitaraua osatzen hasi zi-
renean. Partaide guztien iritzia 
aintzat hartu dute, eta, eztabai-
datu ondoren, baztandar guztiek 
larunbat-igandeetan gozatu ahal 
izanen dituzten ekitaldiak pres-
tatu dituzte. 

Luis Luziano 
Bonaparteren 

bisita 
AURTENGO 12 Ordu Eskua-
raz Baztanen jaialdian, Luis 
Luziano Bonaparte, Bruno 
Etxenike eta Damaso Etxebe-
rria izanen dira ohorezko gon-
bidatuak. XIX. mendeko per-
tsonaia ospetsu horiek Iruri-
tako antzerki taldearen es-
kutik izanen dira Elizondon 
igandean, baztandar guztiei 
euren berri emateko asmoz, 
askorentzat ezezagunak bai-
tira. Elizondoko karriketan 
ibiliko dira igandean, herritar 
guztien aurrean. 

Igandeko antzezpena egu-
neko izanen da ekitaldi na-
gusietako bat, eta presketan 
ahalegin handia egin behar 
izan dute Iruritako aktoreek, 
orain artean ez baitute inoiz 
halako muntaiarik egin. Hori 
dela eta, Berako Lamixine 
BAT antzerki taldeko kide Jo-
se Luis Berasategi eta Raul 
Garciaren laguntza izan dute, 
kale antzerkian esperientzia 
handiagoa baitute. 

Gogoratu beharra dago, 
gainera, aktoreok ezezik, Baz-
tango kultur talde guztiak 
izanen direla igandeko obrako 
protagonista, denek parte 
hartuko baitute antzezpena-
ren une batzuetan. Zahar 
Etxean hasiko da ekitaldia eta 
karriketan barrena ibilaldia 
eginen dute aktoreek, hauta-
tutako hainbat lekutan gel-
dialdiak eginez. Geldialdi ho-
riek emanen diete aukera tal-
de guztiei antzezpenean parte 
hartzeko. Dantzariak, akor-
deoilariak, orkestra, txistula-
riak, abesbatza, txarangak, 
erraldoiak, gaitariak, trikiti-
lariak eta beste aktore izanen 
dira egun batez. 

1867. urtean Luis Luziano 
Bonapartek Baztanera egin-
dako bidaia izanen da antzer-
ki lanaren abiapuntua. Luis 
Luziano Bonaparte Napoleon 
I.aren iloba izan zen. 1813an 
jaio zerf Ingalaterran eta 
1891n hil Italian. 1856an, 
Antoine Abbadia adiskide 
euskaltzaleak lagunduta, 
euskara ikastea erabaki zuen. 
Euskaltzale handiak izan zi-
tuen lagun. Haien artean, 
Bruno Etxenike. Printzearen 
laguntzaile nafarren zuzen-
daria izan zen. 1820. urtean 
Urdazubin jaio zen Etxenike, 
eta 1893an zendu zen Iru-
ñean. Elizondoko Datugaraia 
jauregiko nagusia izan zen. 

Damaso Etxeberriaren fi-
gura ere gogoratuko dute 
igandean antzezleek. Borde-
len sortu zen 1834an eta 
1886an zendu Elizondon. 
Baztango alkatea izan zen, 
baita idazlea ere. Bonaparte 
printzearen izkribuen artean, 
Xabierko Frantzisko deunari 
nafar euskalkian Etxeberriak 
idatzitako kantikoak aurkitu 
zituzten. Aipatu hiru pertso-
naia horien inguruan gehiago 
jakin nahi duenak, Elizondon 
du aukera, igandean. X 

• Joseba e ta Mitxelo Gurrutxaga • Artisauak 

«Kilikiek omenaldia merezi zuten» 
• 2 1 rain dela aste batzuk, 
IboJI irailaren 16an, aur-
tengo Sanferminetako kar-
tela izanen dena aurkeztu 
zuten Iruñeko Udaleko ar-
duradunek. Joseba eta Mi-
txelo Gurrutxaga anaiek 
egindako lana izan da lehia-
ketako irabazlea. 'Caravi-
nagre' erraldoien konpar-
tsako pertsonaia aukeratu 
dute kartela egiteko. 

Edurne Elizondo / Iruñea 

IRUINDAR askorentzat bezala, 
oroitzapen polita da Caravinagre 
kilikia JOseba eta Mitxelo Gu-
rrutxagarentzat. Maite dute, eta, 
erran digutenez, gure sustraiak 
gogoratzeko hautatu dute. Kili-
kiari eta beren lanari buruz min-
tzatu dira gurekin gipuzkoarrok. 
• Zergatik aukeratu duzue Ca-

tavinagre konpartsako kiliki 
guztien artean? 

Joseba: Sustraiak bilatu nahi 
izan ditugu, geure buruari begi-
ratu. Zerbait ezberdina egin nahi 
genuen, gainera, aldatzea gus-
tuko baitugu. Gure ustez, gaine-
ra, Caravinagre da kilikien artean 
enblematikoena, begirada ardu-
ragarria du... 

Mitxelo: Begirada pikaroa da ni-
re ustez. Azken finean, bakoitzak 
bere modura ikusten du kartela, 
nahi duen interpretazioa egiten 
du. 
Joseba: Bai, sinbolo bat da, eta 
egiterakoan guk ez dugu pentsa-
tu jendeak zer iritzi izanen duen. 
Ideia ederra iruditu zitzaigun eta 
egin dugu. Kilikiek eta konpartsa 
osoak omenaldi txiki hau merezi 
zutela uste geiiuen eta hori egin 
dugu. 
• Oroitzapen berezirik ekartzen 

al dizue zuei Caravinagre-k? 
Joseba: Bai noski, nork ez du 
haren aurrean korrika egin! Ha-
mabost urterekin ailegatu nin-
tzen ni Iruñera, baina niri ere 
gertatu zait. Korrika egin dugu 
berarekin, zirikatu dugu, haur 
guztiek bezala. Konpartsak, gai-
nera, ez du galdu haurrak lilu-
ratzeko ahalmena. 
Mitxelo: Orain, gainera, egunez 
bizi ditugu Sanferminak eta kili-
kiek jende asko erakartzen dute. 
Gazte nintzela gauez ezagutu 
nituen jaiak, eta hori dela eta, 
orain beste modu batean balo-

Joseba eta Mitxelo Gurrutxaga Caravinagre-rekin, saria jaso zutenean. 
L U I S A Z A N Z A ; *.,.. 

ratzen ditut eguneko ekitaldi ho-
riek. 
• Nola erabaki zenuten kartela 

egitea, nolakoa izan da lan pro-
zesua? 

Mitxelo: Aspalditik genuen kili-
kien maskarak egiteko asmoa, • 
baina orain arte ez dugu lortu 
gure asmoa egia bihurtzea. Ideia 
bagenuen, eta abiapuntu horri 
helduta egin dugu kartela. 
Joseba: Figura modelatu dugu 
lehendabizi, moldea egin eta kar-
toiajarri dugu gainean. Idortu eta 
gero, margotu dugu koadroa osa-
tzeko. Hondoa egiteko belus go-
rria aukeratu dugu. Eta horrela 
egin dugu kartela. 
• Iruindarrek izan dute jada zuen 

kartela ikusteko aukera. Zer-
nolako iritziak jaso dituzue 
orain artean? 

Joseba: Nik uste dut, oro har, 
j endeak oso ongi h a r t u duela 
kartela. Orain arte esan digute-

naren arabera, kartela asko gus-
tatu zaio jendeari eta pozik gaude. 
Guretzat amets bat izan da, .egia 
b ihu r tu dugun ametsa . Dena 
den, sariari ez diogu duen baino 
garrantzi handiagoa eman nahi. 
Gure saririk onena lana da, hori 
da gure ilusioa, gauzak egitea; eta 
jendeak, gainera, egiten duguna 
gustuko badu, askoz hobeto. 
Mitxelo: Kartela gustatu zaiola 
esan dit niri ere hurbildu zaidan 
jende gehienak. Gure pertsonaia 
da, denek ezagutzen dute, eta 
kartela, gainera, erraz uler dai-
teke. Caravinagre da. 
• Orain kilikien maskarak egi-

teko asmoa baduzue ere, beste 
gauza asko egiten duzue. Nola 
hasi z ineten artisautzaren 
munduan? 

Mitxelo: Egia esateko, langabe-
zian geldi tu n i n t z e n e a n h a s i 
nintzen ni, eta gero, nerekin Jo-
seba hasi zen. Lehendabizi San 

Nicolas kaleko merkatu txikian. 
hasi ginen egiten genituen gau-
zak saltzen, baina esperientzia 
gaizki bukatu zen. Guk artisautza 
saldu nahi genuen, guk edo bes-
teek egindako gauzak, baina az-
kenean denetar ik zegoeo, eta 
guretzat ezinezkoa zen lehiatzea. 
Eta utzi genuen. Orain, batez ere, 
Eguberriko Azokan saltzen ditu-
gu gure lanak, Artisauon esku 
dago orain azokaren antolaketa 
eta horretan jartzen dugu gure 
indarra. Hori da guretzat inpor-
tanteena. 

Joseba: Panpin txikiak egiten 
genituen hasieran. Gero, Mitxelo 
mugitzen ziren txoriak egiten hasi 
zen, eta orain, denetarik: hau-
tsontziak, sorginak, eskaiolazko 
ilargiak, txotxongiloak, pertso-
na ia o s p e t s u e n p a n p i n a k eta 
abar. 
• Nola ikusten duzue artisau-

tzaren egoera eta etorkizuna 

gure herrialdean? Zaila al da 
alor horretan aurrera atera-
tzea? 

Joseba: Oso gaizki dago arti-
sautzaren sektorea. Ez dago ino-
lako koordinaziorik, ez dago gure 
ar teko elkarr izketar ik . Lehen 
Eskuz elkartea egon zen zerbait 
egin nahian, baina bertan behera 
gelditu zen, eta orain ez dago 
deus. Alde batetik, kanpoko pro-
duktuak barra-barra sartzen eta 
saltzen ari dira, eta horren au-
rrean, artisauok eta dendariak ez 
gara gai elkartu eta denok batera 
borrokatzeko. Gaizki, oso gaizki 
gaude, eta zaila da aurrera egitea. 
Mitxelo: Kontuan hartu behar 
dugu artisauen gremioa oso indi-
bidualista dela, eta Administra-
zioak ez du batere bultzatzen. 
Gauza asko egiteko aukera dago 
baina ez dago borondaterik. Arti-
s a u t z a r i e sker bizi tzea, gaur 
egun, oso zaila da, ezinezkoa. / 

s o s l a i a 

Mitxelo eta Joseba Gurru-

txaga hamalau eta hama-

bost urterekln ailegatu zlren 

Legazpitik Iruñera, Mitxelok 

Najarroako hiriburuan 

jarraitzen du, eta Jose-

bak, berriz, orain dela 

hiru urte Zizur Nagusian 

aurkitu zueh bizilekua. 

Artisautzaren munduan > 

urteak eman dituzte 

Gurrutxaga anaiek. 

Etxean egtten dute lan, 

bakoitzak berean. eta 

baita biek Josebare-

nean ere. Mota askota-

ko panpin cta txotxon-

giloak sortu dituzte 

orain arfe, eta, Sanfer-

minetako kartel lehia-

keta irabazi eta gero, 

kilikien maskarak egi-

teko asmoa dute orain. 

Beste hainbat azokatan 

. parle hatuen badute 

ere. Joseba eta Mitxe-

lorentzat Iruñeko Egu-

berriko Azoka da'ga-

rrantzitsuena. Egube-

rriko Azoka prestatze-

ko, hiru kolektibo ari 

dim orain batera la-

hean: Egubcrri. San Ni-

colas eta Elkar. 


